
Cwestiwn 1 – Ydych chi'n cytuno y dylid gwneud Rheoliadau Addysg (Diwygiadau ynglŷn 
â’r Ysbeidiau rhwng Arolygiadau Addysg a Hyfforddiant) (Cymru) 2020 a fydd yn dod i rym 
ar 1 Medi 2020 i alluogi atal arolygiadau ysgolion yn rhannol yn ystod 2020-2021? 
 
 

Cytuno  Anghytuno ☐  Ddim yn cytuno nac 
yn anghytuno 

☐  

 
Sylwadau ategol  
 

Mynegodd y Cyngor ei gefnogaeth i atal arolygiadau ysgolion, meithrinfeydd ac 
UCDau yn ystod 2020-21, yn ei ymateb ysgrifenedig i’r ddogfen ymgynghorol a 
gyhoeddwyd gan Estyn ym mis Mai 2019. Felly, mae’r Cyngor yn cefnogi llunio 
Rheoliadau Addysg (Diwygiadau ynglŷn â’r Ysbeidiau rhwng Arolygiadau Addysg a 
Hyfforddiant (Cymru) 2020, er mwyn hwyluso’r newid hwn. 

 
 
Cwestiwn 2 - Hoffem glywed eich safbwyntiau ar effeithiau sefydlu Rheoliadau Addysg 
(Diwygiadau ynglŷn â’r Ysbeidiau rhwng Arolygiadau Addysg a Hyfforddiant) (Cymru) 2020 
ar yr iaith Gymraeg, ac yn benodol ar: 
 
i) gyfleoedd i bobl ddefnyddio’r Gymraeg 
ii) sicrhau nad yw’r Gymraeg yn cael ei thrin yn llai ffafriol na’r Saesneg 
 
Beth fyddai’r effeithiau yn eich barn chi? Sut y gellid cynyddu effeithiau cadarnhaol neu 
leihau effeithiau negyddol? 

 

 
Sylwadau ategol  
 

- 
 

 
Cwestiwn 3 – Eglurwch hefyd sut, yn eich barn chi, y gellid llunio neu newid Rheoliadau 
Addysg (Diwygiadau ynglŷn â’r Ysbeidiau rhwng Arolygiadau Addysg a Hyfforddiant) 
(Cymru) 2020 er mwyn: 
 
i) cael effaith gadarnhaol neu fwy o effaith gadarnhaol ar gyfleoedd i bobl ddefnyddio’r 

Gymraeg a sicrhau nad yw’r Gymraeg yn cael ei thrin yn llai ffafriol na’r Saesneg 
ii) sicrhau nad oes effaith andwyol ar gyfleoedd i bobl ddefnyddio’r Gymraeg ac ar 

sicrhau nad yw’r Gymraeg yn cael ei thrin yn llai ffafriol na’r Saesneg. 
 
 
Sylwadau ategol  
 

- 
 

 
 
Cwestiwn 4 –  Rydym ni wedi gofyn nifer o gwestiynau penodol. Os oes gennych chi 
faterion perthnasol nad ydym wedi rhoi sylw penodol iddynt, defnyddiwch y blwch isod i roi 
gwybod i ni amdanynt. 
 

Yn ogystal â mynegi cefnogaeth i’r rheoliadau drafft, a fydd yn galluogi Estyn i atal ei gylch 
arolygu yn rhannol yn ystod 2020-21, mae’r Cyngor yn dymuno ailddatgan nifer o bwyntiau 
allweddol a wnaethom yn y gorffennol, i ymateb i ymgynghoriad Estyn (Mai 2019) ar y 
flwyddyn bontio arfaethedig.  



 
Mae’r Cyngor yn dymuno ailadrodd ei gefnogaeth i gynnig Estyn i barhau i fonitro ysgolion o 
fewn categorïau gweithgarwch dilynol statudol yn ystod 2020-21. Mae’r Cyngor hefyd yn 
nodi y bu consensws cyffredinol ymhlith y rheiny sy’n ymateb i ymgynghoriad Estyn, o blaid 
arolygiadau parhaus ar gyfer yr ysgolion hyn yn ystod y flwyddyn bontio.  
 
Hoffai’r cyngor amlygu unwaith eto y ffaith y bydd Estyn yn arolygu cyflwyno partneriaethau 
newydd addysg gychwynnol i athrawon (y rhai a ddechreuodd ym mis Medi 2019 a’r rhai yn 
dechrau yn 2020), yn ystod blwyddyn bontio 2020-21. Mae’n bwysig fod Estyn yn rhoi 
eglurder i’r ysgolion partner ynglŷn â’i ddisgwyliadau ar gyfer arolygiadau addysg 
gychwynnol i athrawon, ymweliadau interim ac ymweliadau ymgysylltu yn y flwyddyn bontio, 
gan gynnwys cadarnhau sawl gwaith y maent yn debygol o gael ymweliad yn ystod y 
flwyddyn.     
 
Yn olaf, hoffai’r Cyngor ailadrodd nifer o bwyntiau ynglŷn â’r ymweliadau ymgysylltu 
arfaethedig, a sut i sicrhau eu defnyddioldeb. Mae’r rhain fel a ganlyn:  
 
• Bydd yn bwysig sicrhau bod diben a fformat yr ymweliadau ymgysylltu yn cael eu 

hystyried yn ofalus a’u hesbonio’n llawn i ysgolion a phenaethiaid cyn gynted ag y bo 
modd yn ystod y broses. 

• Dylid sicrhau ysgolion y bydd yr ymweliadau ymgysylltu yn wahanol i arolygiadau, ac y 
bydd y ffocws ar gynorthwyo ysgolion ac athrawon wrth gyflwyno’r cwricwlwm newydd. 
Mae’n hynod bwysig gwneud hyn yn glir er mwyn sicrhau nad yw ysgolion yn gor-baratoi 
ar gyfer ymweliadau. Mae CGA wedi dod yn ymwybodol o dystiolaeth anecdotaidd sy’n 
awgrymu bod ysgolion eisoes yn mabwysiadu’r meddylfryd hwn i baratoi ar gyfer yr 
ymweliadau ymgysylltu. 

• Gellid defnyddio ymweliadau ymgysylltu i helpu meithrin amgylchedd cefnogol, lle caiff 
ysgolion eu hannog i arbrofi wrth gyflwyno’r cwricwlwm newydd.  

• Bydd llwyddiant yr ymweliadau ymgysylltu yn dibynnu i raddau helaeth ar ansawdd 
arweiniad a gwybodaeth a roddir i ysgolion gan Estyn, yn ystod (a chyn) yr ymweliadau. 

• Mae angen mwy o eglurder gan Estyn ynglŷn â beth fydd yn digwydd os daw pryderon 
ynghylch ansawdd y ddarpariaeth yn amlwg yn ystod ymweliad ymgysylltu. 

• Bydd yn bwysig sicrhau bod gan Estyn y gallu sefydliadol i gyflawni ei fwriad penodol i 
ymweld â phob ysgol ac UCD yn ystod y flwyddyn bontio. 

• Rhaid i ddull arolygwyr gyfleu yn glir natur unigryw a mwy anffurfiol yr ymweliadau 
ymgysylltu, gan bwysleisio pwysigrwydd deialog ddwy ffordd a dysgu ar y ddwy ochr. 
Felly, bydd angen i Estyn ddarparu hyfforddiant priodol i arolygwyr, cyn yr ymweliadau 
ymgysylltu, gan sicrhau eu bod yn deall eu rôl bersonol o ran argyhoeddi ysgolion nad 
ydynt yn cael eu harolygu.  

• Dylid ystyried y posibilrwydd o gynnwys sectorau eraill sydd wedi’u heffeithio gan 
newidiadau i’r cwricwlwm (gan gynnwys addysg bellach a gwaith ieuenctid) yn y broses 
ymgysylltu. 

 
 
Mae ymatebion i ymgynghoriadau yn debygol o gael eu gwneud yn 
gyhoeddus, ar y rhyngrwyd neu mewn adroddiad. Os byddai’n well 
gennych i’ch ymateb aros yn ddienw, ticiwch yma: 

☐ 
 


